
TIJORAT BANKLARIDA KREDIT 
OPERATSIYALARI HISOBINI 
TAKOMILLASHTIRISH

ORCID: 0009-0004-0753-9604

Sa’dullayeva Asalxon Muzaffarovna
Toshkent Davlat Iqtisodiyot Universiteti Moliya va Buxgalteriya fakulteti 
Magistratura bo‘limi “Buxgalteriya hisobi” yo‘nalishi 2-kurs magistranti

Annotatsiya: Bugungi kunda tijorat banklari tomonidan kredit berish yanada kengiyib bormoqda. O‘z o‘rnida ular raqobat 
kurashiga bardosh bera olishida o‘z xizmat turlarini ko‘paytirishlari va rivojlantirishlari, mijozlarga kapital berishi ya’ni qay-
tarishlik, bank foiz to‘lovi va muddatlilik shartlarida o‘z mablag‘lari va jalb etilgan mablag‘lar hisobidan kreditlar berishni 
ta’minlashga va uning hisobini olishga talabni kuchaytiradi. Bu o‘z navbatida, tijorat banklari xususiy kapitalining milliy va 
xalqaro standartlar darajasiga yaqinlashtirish hamda uning talablari asosida tartibga solish bo‘yicha ilmiy hamda amaliy 
ahamiyatga ega bo‘lgan tadqiqotlar olib borish muhim ahamiyat kasb etmoqda. Shuningdek, tijorat banklari nafaqat sub-
yektlarni kreditlash balki, ushbu resurslardan kutiladigan natijani buxgalteriya hisobi orqali nazorat qilishni taqozo etadi. 
Ushbu zaruriyatdan kelib chiqib, tijorat banklarida kreditlar bo‘yicha to‘lash va ehtimoliy yo‘qotishlar zaxiralarining jara­
yonlari hisobini takomillashtirish dolzarb masalalardan biri hisoblanadi.

Kalit so‘zlar: kreditlash, ikki yoqlama yozuv, kredit siyosati, ssuda hisobvarag‘i, Buxgalteriya Hisobining Milliy Standartlari, 
qayta moliyalash, kredit shartnomasi.
Abstract: Today, lending by commercial banks is expanding even more. Therefore, they should increase and develop 
their services in order to cope with the competition, provide capital to customers, i.e. return, bank interest payment and 
term terms, to provide loans at the expense of their own funds and attracted funds, and its increases the demand for the 
accounting. In turn, it is becoming important to carry out studies of scientific and practical importance on bringing the pri-
vate capital of commercial banks closer to the level of national and international standards and regulating them based on 
its requirements. Also, commercial banks are required not only to lend to entities, but also to control the expected result 
from these resources through accounting. Based on this necessity, improvement of the calculation of loan repayment and 
possible loss reserves in commercial banks is one of the urgent issues.

Key words: lending, double-sided writing, credit policy, loan account, National Accounting Standards, refinancing, loan 
agreement.
Аннотация: Сегодня кредитование коммерческих банков расширяется еще больше. Вместо этого им следует 
увеличивать и развивать свои услуги, чтобы справиться с конкуренцией, предоставлять клиентам капитал, т.е. 
возврат, оплату банковских процентов и сроки, предоставлять кредиты за счет собственных и привлеченных 
средств, а это увеличивает спрос на счет. В свою очередь, становится важным проведение исследований науч-
ного и практического значения по приближению частного капитала коммерческих банков к уровню национальных 
и международных стандартов и регулированию их с учетом его требований. Также коммерческие банки обязаны 
не только кредитовать предприятия, но и контролировать ожидаемый результат от этих ресурсов посредством 
бухгалтерского учета. Исходя из этой необходимости, совершенствование расчета резервов погашения кредитов 
и возможных потерь в коммерческих банках является одним из актуальных вопросов.

Ключевые слова: кредитование, двусторонняя запись, кредитная политика, ссудный счет, НСБУ, рефинансиро-
вание, кредитный договор.

K I R I S H 
Bugungi kunda Respublikamizda iqtisodiyotni rivojlantirishga yo‘naltirilgan bank kreditlari hajmining 

o‘sishi, mulkchilik va biznesni boshqarishning turli shakllari ko‘rinishidagi bank kreditlaridan foydalanadigan 
mijozlar hajmining o‘sishi,banklar tomonidan berilgan kreditlarni oqilona tartibga solish va ularning samara-
dorligini ta’minlash, shuningdek, berilgan kreditlarni yig‘ish va ular bo‘yicha hisoblangan foizlarni yig‘ish asosiy 
maqsadlar sifatida talab qilinadi. O‘zbekiston Respublikasi Prezidentining 2020–2025-yillarga mo‘ljallangan 
O‘zbekiston Respublikasining bank tizimini isloh qilish strategiyasi to‘g‘risida”gi Farmoni moliyaviy sektorni 
izchil isloh qilish davomida qator chora-tadbirlar amalga oshirildi va natijada ilg‘or bank biznesini yuritish hamda 

Sushbu sektorda raqobat muhitini kuchaytirish uchun zarur huquqiy shart-sharoitlar yaratildi. Shu bilan birga, 

bank sohasidagi hozirgi holat tahlili bank sektorida davlatning yuqori darajadagi aralashuvi, davlat ishtirokidagi 
banklarda menejment va tavakkalchiliklarni boshqarish sifatining yetarli emasligi, iqtisodiyotda moliyaviy vosi-
tachilikning past darajasi kabi bank sektorini iqtisodiy yangilanishlar va jamiyat ehtiyojlariga mos ravishda rivo-
jlantirishga to‘sqinlik qilayotgan qator tizimli muammolar mavjudligini ko‘rsatmoqda. Bank tizimining boshqarish 
mexanizmlarining har bir elementini o‘zaro bog‘liq xolda o‘rganish va tahlil etish orqali mavjud muammolarni 
yechimini topish va ularni o‘z vaqtida bartaraf etishni taqozo etadi. 

M U H O K A M A  V A  N A T I J A L A R 
Kredit оperatsiyalari bo‘yicha hisоbvaraqlarni оchish va raqamlash tartibi. Kredit оlish uchun bankda har 

bir kredit bo‘yicha alоhida ssuda hisоbvarag‘i оchiladi. Мijоz kredit оlish uchun bankka belgilangan tartibda 
hujjatlar paketini rasmiylashtirilib tоpshiradi. Kredit kоmissiyasining qarоriga ko‘ra kredit berish lоzim deb tоpilsa 
bank va kredit оluvchi o‘rtasida kredit shartnоmasi tuziladi. Kredit shartnоmasida kreditning nima maqsadda 
оlinishi, muddati, summasi, qaytarilish tartibi, kredit uchun to‘lоvlar, tоmоnlarning majburiyatlari, javоbgarligi, 
bоshqa shartlar ko‘rsatiladi. Kreditdan foydalanilishi ustidan nazorat olib borish. Ssudadan foydalanish bank 
ajratgan mablag‘larni moliya-xo‘jalik faoliyati majburiyatlari bo‘yicha to‘lovlarni amalga oshirishga yo‘naltirishni 
anglatadi. Kredit tadbirining samaraliligi ssudadan foydalanishning muhim sharti hisoblanadi. Kredit jarayoni bu 
bosqichining bosh maqsadi – qarz bo‘yicha foizlar muntazam to‘lanishi va qarz uzilishini ta’minlashdir.

Hozirgi kunda har bir tijorat banki o‘zining kredit siyosatini ishlab chiqib, kredit munosabatlarini ushbu 
siyosat orqali yuritadilar. Xorijiy bank amaliyotida kreditlashning ikki usuli ma’lum. Birinchi usulning ahamiyati 
har bir ssuda induvidual tartibda ko‘rib chiqilishidadir. Kredit ma’lum maqsaddagi mablag‘ ehtiyojini qondirishga 
beriladi. Ushbu usul aniq muddatga kredit ajratishda qo‘llaniladi. Ikkinchi usulda kredit bank tomonidan qarz 
oluvchiga oldindan belgilab qo‘yilgan kredit limiti bo‘yicha beriladi, bunda qarz oluvchi unga qo‘yilgan to‘lov 
hujjatini o‘z vaqtida to‘lash majburiyatini oladi. Kreditlashning ushbu shakli kredit liniyasi deb ataladi. 

Banklarda kreditlar hisobini tashkil qilishda buxgalteriya hisobida umumqabul qilingan tamoyillardan foy-
dalaniladi: buxgalteriya hisobini ikki yoqlama yozuv usuli yuritish; uzluksizlik; xo‘jalik operatsiyalari, aktivlar va 
passivlarni pulda baholanishi; aniqlik; hisoblash; oldindan ko‘ra bilish (ehtiyotkorlik); mazmunning shakldan 
ustunligi; ko‘rsatkichlarning qiyoslanuvchanligi; moliyaviy hisobotning betarafligi; hisobot davri daromadlari va 
xarajatlarining muvofiqligi; aktivlar va majburiyatlarning haqiqiy baholanishi. Kredit operatsiyalarni hisobga olish 
uchun kredit hisobvaraqlaridan va balansdan tashqari hisobvaraqlaridan foydalaniladi. Bunda bir martalik va 
kredit liniyasidan foydalanilgan holda kredit operatsiyalari hisobga olinadi.

Kredit olish uchun bankda har bir kredit bo‘yicha alohida kredit hisobvarag‘i ochiladi. Mijoz kredit olish 
uchun bankga belgilangan tartibda hujjatlar paketini rasmiylashtirilib topshiradi. Kredit komissiyasining qaro
riga ko‘ra kredit berish lozim deb topilsa bank va kredit oluvchi o‘rtasida kredit shartnomasi tuziladi. Kredit 
shartnomasida kreditning nima maqsadda olinishi, muddati, summasi, qaytarilish tartibi, kredit uchun to‘lovlar, 
tomonlarning majburiyatlari, javobgarligi, boshqa shartlar ko‘rsatiladi.

Kredit bo‘limining farmoyishiga ko‘ra, hisob operatsion bo‘limida kredit oluvchi korxonaga kredit hisob 
varag‘i ochiladi. Xo‘jalik yurituvchi subyektlarning mulkchilik shakliga qarab, tegishli balans hisobvarag‘i bo‘yicha 
kredit hisobvarag‘i ochiladi. O‘zbekiston Respublikasi Markaziy banki Boshqaruvining 2004-yil 17-iyuldagi № 
578 qarori bilan tasdiqlangan va 17–30–son o‘zgartirish va qo‘shimchalar bilan birga “O‘zbekiston Respublikasi 
tijorat banklarida buxgalteriya hisobi hisobvaraqlari rejasi”da keltirilgan hisobvaraqlardan foydalaniladi. 

Qisqa muddatli kreditlarni hisobga oluvchi hisobvaraqlar 01, 05, 09 va 99 raqami bilan tugagan ikkinchi 
tartibli hisobvaraqlarni o‘z ichiga oladi. Masalan:

●	 13101 – Xususiy korxonalar, xo‘jalik shirkatlari va jamiyatlarga berilgan qisqa muddatli kreditlar
●	 13105 – Xususiy korxonalar, xo‘jalik shirkatlari va jamiyatlarga berilgan muddati o‘tgan kreditlar
●	 13109 – Xususiy korxonalar, xo‘jalik shirkatlari va jamiyatlarga berilgan shartlari qayta ko‘rib chiqilgan 

qisqa muddatli kreditlar
Xuddi shunday tartibda uzoq muddtli kreditlar xam 01, 05 va 99 raqami bilan tugagan ikkinchi tartibli hisob-

varaqlarni o‘z ichiga oladi. Masalan:
●	 15501 – Xususiy korxonalar, xo‘jalik shirkatlari va jamiyatlarga berilgan uzoq muddatli kreditlar
●	 15505 – Xususiy korxonalar, xo‘jalik shirkatlari va jamiyatlarga berilganshartlari qayta ko‘rib chiqilgan 

uzoq muddatli kreditlar
Tijorat banklari tomonidan berilayotgan va olinayotgan kreditlar bo‘yicha majburiyatlar balansdan tashqari 

hisobvaraqlarda hisobga olinadi
●	 91800 – Bankning kredit va lizing majburiyatlari
●	 91809 – Bankning kredit va lizing berish majburiyati
●	 91816 – Bankning kredit va lizing olish majburiyati
●	 96351 – Bankning kredit berish majburiyati bo‘yicha kontr-hisobvaraq 

Tijorat banklarida berilgan kreditlar buxgalteriya hisobining maqsadi hisob tizimi va foydalanuvchilar uchun 
bankning kredit faoliyati to‘g‘risidagi ma’lumotlarni tan olish, o‘lchash, ularni jamlash va ularni aniq yetkazib 
berishdir.

Buxgalteriya hisobi vazifalarini tizimlashgan holda banklarda kreditlar hisobi vazifalari ham alohida guruh-
landi:

●	 bankning kredit faoliyati asosiy ko‘rsatkichlari bo‘yicha rejaning bajarilishini nazorat qilish;
●	 bankning kredit operatsiyalarini amalga oshirishni o‘z vaqtida va to‘g‘ri belgilash;
●	 bank kreditlarini tan olish va ularni hisobda aks ettirish to‘g‘riligini ta’minlash;
●	 bank kreditlari hisobini to‘g‘ri yuritish va moliyaviy hisobotlar tayyorlash uchun ma’lumot bilan ta’min-

lash;
●	 zamonaviy takomillashgan hisob tizimini tatbiq qilish, bank kreditlari ko‘rsatkichlari uslubiyati va moli-

yaviy hisobot shakllarini takomillashtirish;
●	 bank faoliyati samaradorligini oshirish, boshqaruv qarorlarini qabul qilish uchun o‘tkazilgan tahlil va 

tezkor nazoratga zarur ishonchli va aniq ma’lumotlarni shakllantirish.
Yaponiya va Germaniyadagi ko‘plab banklar har bir mijozga va berilgan har bir kreditga ma’lum kredit toi-

fasini belgilaydigan keng qamrovli kredit reyting tizimidan foydalanadilar. Kredit reytinglari kredit riski darajasiga 
qarab guruhlarga bo‘linadi. Qarz oluvchi reytingi har bir qarz oluvchining kreditga layoqatliligini asosiy qarz va 
foizlar qaytarilishiga ishonchning maqbul darajasidan kelib chiqqan holda baholaydi va toifalarga ajratadi yoki 
qarz oluvchi o‘z majburiyatlarini bajarmaslik xavfi darajasini belgilaydi. Operatsion reytingi har bir aniq oper-
atsiya uchun bir xil harakatlarni amalga oshiradi. Bunda kredit muddatining uzunligi va garovning mavjudligi, 
kreditlar tasnifini ularning “yomon” kreditlar bo‘yicha yo‘qotishlarga aylantirish imkoniyati nuqtayi nazaridan 
baholash kabi omillar hisobga olinadi.

X U L O S A
Xulosa qilib aytadigan bo‘lsak, bank kreditlari buxgalteriya hisobi va moliyaviy hisobotda aniq hamda to‘g‘ri 

aks ettirish davrida aks ettiriladi. Kredit ajratilgandan so‘ng kredit monitoringi o‘tkazilishi ustidan nazoratni 
kuchaytirish. Berilgan kreditlarni monitoring qilish orqali kreditdan qanday maqsadda foydalanilayotganligi 
va qay darajada samaradorlikka erishilayotganligini aniqlash mumkin. Banklarda kreditni berish va undirish 
jarayoni yuzasidan amalga oshiriladigan ishlarni ommaga yetkazish. Yana shu yo‘l bilan shubhali va umidsiz 
ssudalarning tasniflangan kredit hajmidagi salmog‘ini qisqartirish. Banklarda yuqori likvidlikka ega bo‘lgan garov 
obyektlaridan foydalanishni kuchaytirish. Kreditlarni undirishni kuchaytirish maqsadida bank xodimlari va mijoz 
o‘rtasidagi aloqadorlikni kuchaytirish va mijoz o‘rtasida doimiy ravishda ma’lumot olib turishni tashkil etish. 
Muxtasar qilib aytadigan bo‘lsak, tijorat banklari tomonidan ajratilayotgan kreditlar hajmi yil o‘sib bormoqda va 
bu mamlakatimiz iqtisodiyotini o‘sishiga juda katta ta’sir ko‘rsatmoqda.

Fikrimizcha, mamlakatimiz tijorat banklari tomonidan berilgan kreditlarni muammoli kreditlarga aylan-
masligini oldini olish hamda kredit berish salmog‘ini oshirish maqsadida quyidagi takliflarni keltirish maqsadga 
muvofiq: banklarga kredit uchun kelib tushgan arizaga atroflicha yondashuv, ya’ni dastlabki monitoringni to‘g‘ri 
va mukammal amalga oshirish. Bu yеrda birinchi navbatda, mijozning xarakteriga, uning moliyaviy ahvoliga, 
biznes hamkorlari orasidagi mavqeyiga hamda ushbu sohadagi tajribasiga asosiy e’tiborni qaratish va shu 
bilan birga kredit oluvchi mijozni asosan jismoniy shaxslarga kredit ajratishdan oldin taqdim etilgan hujjatlarni 
to‘gri tahlil qilish maqsadga muvofiq bo‘ladi va bildirilgan takliflarni amaliyotga tatbiq etilishi, tom ma’noda tijorat 
banklarining kredit buхgalteriya hisobini to‘g‘ri yuritish va bu orqali bankning moliyaviy ahvoliga salbiy ta’sirini 
kamaytiradi.

